
 

 

23.08 2024 

 

Inatsisartut suleriaasianni § 37 imm. 1 najoqqutaralugu Naalakkersuisunut imaattumik 

apeqquteqarpunga: 

 

Apeqqut:  

 

1. Ilinniagaqartut meerallit meeqqamut tapisiassaat kiap susassaqarfiani 

akisussaaffigineqarpa? 

 

2. Ilinniagaqartut meerallit meeqqamut tapisiassaat qaammammut qanoq annertutigiva? 

 

3. Ilinniagaqarnersiutit pillugit Namminersorlutik Oqartussat nalunaarutaat1 §13 malillugu 

ilinniagaqartut meeqqanut 18-it inorlugit ukiulinnut pilersuisussaatitaappat meeqqanut 

tapisiaqartassaaq (meeqqamut tapit). Imm. 2  malillugu Meeraq Kalaallit Nunaanni 

najugaqarpat, akilersuutip nalinginnaasup assinganik tapiissuteqartoqassasoqoq 

allaqqavoq. Taannalu nalimassarneqartarpoq, ukioq 2024-imi ukiumut kr. 12.6202, tassa 

meeqqamut ataatsimut qaammammut kr. 1.051,67. 

a. Sooruna Ilinniagaqartunut meerallinnut, meeqqami tapisiassaannut nalinga, 

inatsit malillugu malinnaatinneqanngitsoq? 

b. Naalakkersuisut ilinniagaqartut meerallit eqqortumik meeqqanut 

tapisiassaminnik pissarsisimanngippata kingumoortumik aaqqiviginissaat 

qulakkeerniarpaat? 

 

4. Apeqqutit pineqartut pillugit apuussisoqarsimanngikkaluarpat, Ilinniagaqartut meerallit 

meeqqamut tapisiassaat ukiuni arlalinni nalimmassarneqarsimannginerat 

Naalakkersuisoqarfiit allaffissuanni kukkuneq qanoq paasineqarsimassagaluarpa? 

Suleriuseq qanoq innersoq uani apeqqummi ujartorneqarpoq. 

  

 

(Inatsisartuni ilaasortaq Jens NapãtôK, Naleraq) 

 

Tunngavilersuut:  

 
1 https://nalunaarutit.gl/groenlandsk-lovgivning/2017/bkg-09-2017?sc_lang=kl-GL 
2https://nalunaarutit.gl/-/media/lovfiler/2024/andre-dokumenter/takstblad-2024_16_07_2024_kal.pdf 



 

 

Ilinniartut meerallit ukiorpassuarni meeqqamut tapisiassaat nikinnikuunngilaq, ukiullu taamaasa 

naalerukkiartorluni. Ukiorpassuarni meeqqamut akilersuut nalinginnaasoq ukiumut kr. 12.000-

iunikoq, ukioq 2023 aallarnerfigalugu qaffallugu aallartinneqarsimasoq, ilinniartut meeralinnut 

tapisiaat malinnaatinneqarsimanngilaq, tamannalu Naleqqamiit piaarnerpaamik 

iliuuseqarfinieqarniassammat apeqquteqarpugut. 

Apeqqutigineqartut ullut suliffiusut qulit (10) iluanni akineqareersimanissaat piumasarineqarput. 

Nutsernerani paatsuungasoqassatillugu kalaallisut allassimasoq aallaavigineqassaa 


